
1 Apèsi sou Pwogram nan 
Pwogram New York City Build It Back (BIB oswa Pwogram nan) bay èd pou pwopriyetè kay Vil 
New York ki gen kay yo ki te domaje nan Ouragan Sandy.  BIB gen sis (6) chwa pou jwenn èd: 

• Reparasyon yon kay tanpèt la domaje 
• Reparasyon ak elevasyon yon kay tanpèt la domaje 
• Rekonstwiksyon yon kay tanpèt la domaje yon fason grav oswa ki detwi nèt 
• Akizasyon pou Re-Devlopman oswa Racha yon kay tanpèt la domaje nèt oswa ki detwi 

nèt 
• Demenajman pou moun ki aplike yo nan sèten zòn jewografik 
• Ranbousman pou depans reparasyon oswa rekonstwiksyon moun ki aplike a fè avèk 

lajan pòch li 

Yo bay finansman pou Pwogram sa a nan pwogram Sibvansyon Debaz pou Devlopman 
Kominote [Community Development Block Grants (CDBG)] Depatman Lojman ak Devlopman 
Iben [Department of Housing and Urban Development (HUD)] Etazini. Poutèt sa, nou gen 
obligasyon pou swiv sèten règ ak règleman federal, epitou Pwogram nan dwe asire: 

• moun aplike yo satisfè kritè pou yo kalifye,   
• yo monte inite lojman yo dapre kondisyon yo,  
• pwojè yo an konfòmite avèk règ anviwònman an, epi  
• pifò lajan BIB depanse pou fanmi ki touche revni ki ba ak revni modere (LMI).   

2 Detèminasyon Objektif Nasyonal 
Yo te kreye règleman pou Pwogram nan bay priyorite lè yo pa t byen konnen si Build It Back ta 
resevwa ase lajan nan HUD pou sèvi tout pwopriyetè kay ki afekte yo. Minisipalite Vil New York 
te gen siksè nan jwenn lajan siplemantè nan HUD epi li posib pou Pwogram nan jwenn ase 
lajan pou sèvi tout moun ki aplike ki kalifye yo.  Kounye a, Pwogram nan detèmine y ap travay 
sou tout aplikasyon yo kèlkeswa priyorite a.   

Lajan federal CDBG Minisipalite Vil la te resevwa pou bay sekou akòz Ouragan Sandy dwe 
depanse sou yon Objektif Nasyonal CDBG ki kalifye.  Gen de (2) Objektif Nasyonal pou 
Pwogram Build It Back.  Premye a se jwenn èd pou lojman nan sekou pou katastwòf la pou 
fanmi ki Touche Revni ki Ba ak Revni Modere.  Dezyèm nan se pou bay èd lojman nan sekou 
pou katastwòf pou fanmi ki touche gwo revni epi ki gen yon bezwen ijan pou lojman nan sekou 
pou katastwòf (Bezwen Ijan).  Dapre akò nou avèk gouvènman federal la, Minisipalite Vil la gen 
obligasyon pou afekte omwen 50% lajan yo resevwa pou bay avantaj pou fanmi ki Touche 
Revni ki Ba ak Revni Modere epi ki te afekte nan Ouragan Sandy. 

Menmsi Pwogram nan p ap klase aplikasyon avèk sistèm priyorite a ankò, Pwogram nan dwe 
kontinye klase tout aplikasyon yo kòm aplikasyon ki satisfè swa Objektif Nasyonal pou fanmi ki 
Touche Revni Ba ak Revni Modere [Low to Moderate Income (“LMI”)] oswa Objektif Nasyonal 
pou Bezwen Ijan, selon egzijans HUD.  Sa fèt lè nou mezire revni fanmi an parapò avèk nivo 
Revni Medyan Zòn nan [Area Median Income (AMI)] pou Vil New York selon detèminasyon 
gouvènman federal la.  Li enpòtan pou sonje menmsi nou itilize revni fanmi an pou detèmine 
Objektif Nasyonal aplikasyon an, nou p ap konsidere okenn moun ki aplike kòm moun ki pa 
kalifye dapre revni fanmi li.   

Tablo 1 montre diferan tranch revni ki baze sou kantite moun k ap viv nan kay la.  Moun ki 
aplike yo kapab detèmine nivo revni yo lè yo detèmine kantite moun k ap viv lakay yo epi answit 
lè yo detèmine revni total moun lakay yo.   

Tablo 1 – Tranch Revni 2013 selon Kantite Moun k ap Viv nan Kay 

Kantite Moun ki 
nan Kay la 

< 80% AMI 
(LMI) 

< 165% AMI 
(Ki pa LMI) 

> 165% AMI 
(Ki pa LMI) 

1 < $48,100 < $99,330 > $99,330 

2 < $55,000 < $113,520 > $113,520 

3 < $61,850 < $127,710 > $127,710 

4 < $68,700 < $141,735 > $141,735 

5 < $74,200 < $153,120 > $153,120 

6 < $79,700 < $164,505 > $164,505 

7 < $85,200 < $175,890 > $175,890 

8 < $90,700 < $187,110 > $187,110 

 

2.1 Revni Moun ki nan Kay la 
Moun ki aplike a dwe rapòte revni chak moun fanmi k ap viv nan chak apatman ki gen moun 
nan yon kay.  Pwogram nan verifye revni avèk yon fòm oto-sètifikasyon epi answit li detèmine 
nan ki tranch revni fanmi an tonbe.   

2.2 Revni nan Nivo Aplikasyon an 
Chak kay dwe gen aplikasyon pa li pou Pwogram nan.  Chak inite lojman ki nan kay la fèt pou 
endike nan aplikasyon an.  Yon inite lojman defini kòm yon espas pou viv apa (tankou yon zòn 
nan kay la ki gen yon antre apa avèk chanm li, salon li, kuizin li ak twalèt li apa).   Pwogram nan 
ap detèmine kantite apatman ki nan yon kay pandan evalyasyon domaj la.  Y ap afekte 
kondisyon LMI nan nivo aplikasyon an, pa nan nivo apatman an apa.   

Lè y ap kalkile Revni an, Pwogram nan swiv yon metòd 1040 modifye, dapre fòm 1040 IRS, ki 
pran revni anvan dediksyon epi ki ajoute dediksyon yo pou rive nan Revni Ajiste anvan 
Dediksyon.  

Pwogram nan itilize règ ki endike anba la yo pou detèmine si kay la ak aplikasyon an kalifye 
kòm LMI. 

• Yon apatman: Fanmi k ap viv nan apatman an dwe nan oswa anba 80% Revni Medyan 
Zòn nan. 

• De (2) apatman: Omwen yon fanmi k ap viv nan apatman an dwe nan oswa anba 80% 
Revni Medyan Zòn nan. 

• Twa (3) apatman: De (2) apatman dwe gen fanmi ki nan oswa anba 80% Revni Medyan 
Zòn nan. 

• Kat (4) apatman: Twa (3) apatman dwe gen fanmi ki nan oswa anba 80% Revni Medyan 
Zòn nan. 

2.3 Verifikasyon Revni pou Apatman ki Gen Moun 
Pou apatman ki gen moun ladan yo, Pwogram nan egzije pou chèf kay la ranpli yon fòm 
sètifikasyon revni pou deklare revni fanmi an ak kantite moun ki nan fanmi an.  Pou fanmi LMI 
yo, Pwogram nan verifye revni a avèk dokiman sipò, ou dwe tache nan fòm sètifikasyon revni 
an.  Si moun ki nan kay la ranpli fòm deklarasyon taks yo apa, moun ki aplike a dwe bay 
dokiman revni sipò pou chak moun ki ranpli fòm deklarasyon taks, men ta dwe gen yon sèl fòm 
sètifikasyon revni pou chak fanmi.  Chèf kay la ka endike tou si revni fanmi an pral chanje nan 
douz (12) mwa k ap vini yo epitou li ka endike rezon pou chanjman li prevwa a.  Pwogram nan 
ap ajiste revni fanmi an pou montre chanjman ki deklare a.   Moun ki aplike yo dwe eksplike pou 
kisa yo prevwa revni yo pral chanje. 

2.4 Verifikasyon Revni pou Apatman ki Gen Lokatè 
Pou apatman ki gen lokatè yo, Pwogram nan egzije pou youn nan adilt ki ranpli fòm 
deklarasyon taks la pou fanmi an oto-sètifye revni fanmi an avèk yon fòm pwopriyetè kay la bay 
pou Pwogram nan.  Si yon pwopriyetè kay pa kapab bay yon fòm sètifikasyon revni pou yon 
apatman ki gen lokatè, pwopriyetè kay la ka endike li te jwenn refi pou sètifikasyon an (depi li 
ekri “REFUSED” sou fòm sètifikasyon an) epitou n ap sipoze apatman an ap gen yon lokatè ki 
pa LMI.   

Si yon apatman vin pa gen lokatè oswa si apatman an vin gen yon fanmi ki touche revni pi ba 
anvan pwopriyetè kay la siyen Akò pou Sibvansyon Pwogram nan, pwopriyetè kay ki aplike a ka 
bay dènye enfòmasyon yo pou lokatè a epitou li ka mande pou nou re-klase aplikasyon li dapre 
nouvo revni fanmi an. 

Pwogram nan egzije yon pwopriyetè kay ki aplike pou li swa kontinye lwe apatman an ba fanmi 
ki te siyen fòm oto-sètifikasyon an kòm dezyèm moun ki aplike, oswa ba yon lò fanmi ki gen 
revni ki nan oswa anba menm klasman fanmi ki te ranpli fòm nan. Egzijans sa a endike nan Akò 
pou Sibvansyon an epi l ap dire yon (1) ane. 

3 Detèminasyon Kalifikasyon 
Pou nou kapab detèmine si yon aplikasyon kalifye oswa pa kalifye pou BIB, nou fè yon 
pwosesis revizyon kalifikasyon.  Règ Pwogram ki endike anba la a aplike pou chak aplikasyon.  
Tanpri ale sou sitwèb nou (www.nyc.gov/builditback) pou jwenn plis enfòmasyon sou dokiman 
nou aksepte ki ta sipòte kritè sa yo pou kalifikasyon.  

3.1 Adrès nan Vil New York 
Pwogram nan dwe verifye si kay moun ki aplike a nan limit senk (5) minisipalite Vil New York 
(Queens, Manhattan, Staten Island and the Bronx). 

3.2 Idantite Moun ki Aplike a 
Pwogram nan dwe verifye idantite moun ki aplike a (yo) ki endike nan aplikasyon an.  Sa ap 
asire moun ki ranpli dokiman yo epi ki bay enfòmasyon yo gen otorizasyon pou bay aksè nan 
kay la epi ranpli dokiman legal yo.  Chak kay dwe swa se yon moun ki aplike oswa yon dezyèm 
moun ki aplike.  Moun ki pa pwopriyetè kay yo pa moun ki aplike yo.  (Pa egzanp, manm fanmi 
ki pa sou papye kay la.) 

Chak moun ki aplike dwe soumèt idantifikasyon ki gen foto yo resevwa nan gouvènman an, 
tankou lisans chofè ki valab oswa ki poko ekspire, kat idantifikasyon eta a bay, paspò, kat 
paspò, kat rezidan pèmanan, kat idantifikasyon militè oswa lòt kat idantifikasyon ofisyèl ki gen 
foto moun nan resevwa nan gouvènman federal oswa gouvènman eta a. 

3.3 Posesyon Kay 
Pwogram nan dwe detèmine si moun ki aplike a te posede kay la oswa si li te gen enterè nan 
posesyon nan kay la nan dat lè te gen Ouragan Sandy, 29 oktòb 2012. Enterè nan posesyon 
defini kòm lè yon moun gen yon posesyon an pati oswa yon dwa nan posesyon an tankou lè 
moun nan eritye nan yon kay.  Pwogram nan dwe detèmine tou si moun ki aplike a posede kay 
la nan moman an oswa si li gen yon enterè nan posesyon nan kay la pou yo kapab verifye si 
moun ki aplike a kapab ranpli toulède dokiman yo kòrèkteman ki gen pou wè ak kay la ak 
dokiman kontra a.  Pwogram nan dwe detèmine tou si tout pwopriyetè kay la aplike pou avantaj 
BIB. 

Pwogram nan dwe verifye posesyon an apa.  Nan sèten ka, moun ki aplike yo ka gen 
obligasyon pou soumèt dokiman ki gen pou wè ak posesyon an, tankou papye kay, sètifika 
posesyon aksyon nan koperativ, lokasyon pou pwopriyetè, sètifika lanmò, testaman, dokiman 
posesyon antrepriz oswa lòt dokiman oksilyè, yo tout ap ede Pwogram nan detèmine posesyon 
an. 

3.3.1 Bilding Koperativ yo Posede 
Anjeneral, nan bilding moun posede nan koperativ (Co-Op) pou moun ki aplike yo, yo posede 
“aksyon” nan sosyete bilding nan, olye yo posede yon apatman patikilye.  Pou rezon sa a, 
anjeneral, Pwogram nan egzije pou komite dirijan Co-Op la (souvan Konsèy Administrasyon 
Co-Op) se premye moun ki aplike pou tout bilding nan.  Manm Co-Op ki gen apatman k ap 
resevwa èd nan Pwogram nan gen obligasyon pou patisipe kòm yon dezyèm moun ki aplike.   
Si Co-Op la posede teren an sèlman kote bilding nan ye a (tankou nan Breezy Point), Co-Op la 
p ap gen obligasyon pou li se dezyèm moun ki aplike.  Pwogram nan p ap fè okenn 
konstwiksyon andedan okenn apatman Co-Op san akò moun ki abite nan apatman an apa ak 
komite dirijan Co-Op la.  Co-Op la ak manm apa ap gen obligasyon pou siyen dokiman, ansanm 
ak Akò pou Sibvansyon Pwogram nan.  Egzijans sa yo p ap aplike pou aplikasyon pou resevwa 
ranbousman lajan. 

3.3.2 Kondominyòm 
Nou ankouraje bilding ki gen kondominyòm yo (kondo), men yo pa gen obligasyon, pou aplike 
kòm yon sèl bilding pou fasilite livrezon Reparasyon an oswa Rekonstwiksyon an san pwoblèm.  
Nan ka kote yon bilding ki gen kondominyòm aplike ansanm, Asosyasyon Kondominyòm nan se 
premye moun ki aplike pou bilding nan.  Pou fè konstwiksyon nan chak inite kondominyòm, 
pwopriyetè prensipal kondo a ap gen obligasyon pou patisipe kòm yon dezyèm moun ki aplike.  
Pwogram nan p ap fè okenn konstwiksyon nan okenn inite kondominyòm san akò pwopriyetè 
inite apa a.  Men, nan ka kote yon pwopriyetè yon kondo endividyèl aplike apa avèk 
Asosyasyon Kondominyòm nan, konstwiksyon an kapab fèt nan inite pwopriyetè a san yon 
aplikasyon Asosyasyon Kondominyòm nan.  Egzijans sa yo p ap aplike pou aplikasyon pou 
resevwa ranbousman lajan. 

3.3.3 Ka Kote Pwopriyetè Kay la se yon Enstitisyon, Pa yon Moun 
Nan kote kay la se pou yon sosyete, yon òganizasyon ki pa komèsyal, yon patenarya, yon 
pwopriyete fidisyè oswa yon lòt enstitisyon, Pwogram nan egzije pou yon moun siyen yon 
deklarasyon sou sèman ki endike moun nan gen otorizasyon pou siyen dokiman yo epi pou 
pran desizyon sou non enstitisyon ki posede kay la. 

3.4 Kondisyon Sitwayènte ak Imigran Kalifye 
Se sèlman sitwayen ameriken ak etranje kalifye (pa egzanp, moun ki gen grinkat, refijye) ki 
kalifye pou resevwa èd la anba Pwogram nan jan lalwa federal egzije sa.  Yon etranje ki pa yon 
“etranje kalifye” jan sa defini nan Lwa 1996 sou Konsilyasyon Responsablite Pèsonèl ak 
Posiblite Travay [Personal Responsibility and Work Opportunity Reconciliation Act 
(“PRWORA”)] pa kalifye pou okenn “avantaj piblik federal.” 

Pwogram nan detèmine kondisyon an lè li detèmine anvan si moun ki aplike a te resevwa èd 
nan yon lòt pwogram ajans federal pou sekou akòz katastwòf ki gen règ sanblab.  Si moun ki 
aplike a pa t resevwa èd anvan, moun ki aplike a dwe soumèt dokiman, tankou Paspò Ameriken 
valab li oswa Paspò Ameriken ekspire li oswa Kat Paspò li, youn ki valab oswa ki ekspire Lisans 
Chofè Amelyore Eta New York State [Enhanced Driver’s License (“EDL”)] oswa Kat ID 
Amelyore ki Gen Foto [Enhanced Non-Driver Photo ID Card (“ENDID”)], yon Batistè Ameriken ki 
valab, yon Sètifika Natiralizasyon oswa yon Sètifika Sitwayènte.   

Si moun ki aplike a se yon etranje kalifye, moun ki aplike a dwe bay yon Nimewo Etranje, oswa 
yon Nimewo Admisyon I-94, pou fasilite yon seleksyon nan pwogram Depatman Sekirite Teritwa 
[Department of Homeland Security (DHS)] Etazini pou Verifikasyon Sistematik Etranje pou Dwa 
[Systematic Alien Verification for Entitlements (SAVE)].  Nan ka kote pwopriyetè ka se yon 
pwopriyete fidisyè oswa yon enstitisyon sosyal (tankou yon LLC oswa LLP), ou pa bezwen yon 
sitwayen ameriken/etranje kalifye. 

3.5 Adrès Prensipal pou Apatman Pwopriyetè a Abite 
Pwogram nan dwe verifye si omwen gen yon apatman nan kay la ki sèvi kòm yon adrès 
prensipal nan moman Ouragan Sandy.  Pwogram nan ap detèmine adrès prensipal la li 
detèmine anvan si moun ki aplike a te resevwa èd nan yon lòt pwogram ajans federal pou 
sekou akòz katastwòf ki gen règ sanblab.  Si moun ki aplike a pa t resevwa èd anvan, moun ki 
aplike a dwe soumèt omwen youn nan kalite dokiman ki endike nan tablo anba la a.  N ap 
aksepte dokiman yo si yo gen non moun ki aplike a, si yo gen dat aklè anvan dat limit ki 
obligatwa a, epitou si yo gen adrès kay ki domaje a. 

Tablo 2 – Dokiman pou Pwouve Adrès Prensipal 

• Prèv Egzanpsyon nan Diminisyon nan Taks pou Lekòl nan ane 2012  
• 2012 Egzanpsyon nan Taks sou Kay ki nan Bitasyon 
• 2012 Deklarasyon Taks Federal sou Revni 
• 2012 Transkripsyon Taks Federal sou Revni 
• Anrejistreman oswa Renouvèlman Anrejistreman Veyikil pou ane 2012 
• Sètifika Tit pou Veyikil yo Bay nan Ane 2012 
• Idantifikasyon gouvènman bay anvan 29 oktòb 2012, epi ki ekspire nan oswa apre dat 29 oktòb 

2012 

Resi nenpòt nan avantaj gouvènman ki anba la yo ou te resevwa pandan omwen yon (1) mwa 
pandan sis (6) mwa anvan oswa apre 29 oktòb 2012. 

Sekirite Sosyal 
(Tout kalite, tankou, men pa 
sèlman, Retrèt, SSDI, SSI ak 

Sivivan) 

Asistans Tanporè pou Fanmi ki 
nan Nesesite [Temporary 

Assistance for Needy Families 
(TANF)] 

Medicare 

New York Child Health Plus 
(CHIP) New York Head Start 

Pwogram Èd nan Enèji nan 
Kay pou Moun ki pa Touche 

Ase Revni nan New York [New 
York Low Income Home 

Energy Assistance Program 
(LIHEAP)] 

New York Medicaid 

Pwogram Nitrisyon Siplemantè 
Espesyal New York oswa 
Fanm, Tibebe ak Timoun 

[Women, Infants and Children 
(WIC)] 

ETA New York 
Pwogram Èd Nitrisyon 

Siplemantè [Supplemental 
Nutrition Assistance Program 

(SNAP)] 

Èd pou yon Ti Tan [Temporary 
Assistance (TA)] nan New York 

New York 
Asirans Chomaj  

Kopi bòdwo dlo, kouran elektrik oswa gaz ki montre sèvis yo pou sis (6) mwa anvan 29 oktòb 2012 
epitou ki montre itilizasyon ki annamoni avèk adrès prensipal la jan ekip revizyon kalifikasyon pou 

Pwogram nan jije sa. 

Lèt yon konpayi sèvis dlo, kouran elektrik oswa gaz ki endike yo te bay sèvis la sou non moun ki 
aplike a (yo) pou sis (6) mwa anvan 29 oktòb ak epitou ki montre nivo sèvis la te annamoni avèk yon 

adrès prensipal. 

Lòt dokiman ki soti nan yon sous gouvènman oswa nan yon sous komèsyal ki ta ka pwouve moun ki 
aplike a t ap viv nan adrès ki endike sou aplikasyon an nan dat 29 oktòb 2012 kòm adrès prensipal 

li.  
Pwogram nan ka revize ak apwouve dokiman ki pa jeneral yo. 

Kopi bòdwo dlo, kouran elektrik oswa gaz ki montre sèvis yo pou sis (6) mwa anvan 29 oktòb 2012 
epitou ki montre itilizasyon ki annamoni avèk adrès prensipal la jan ekip revizyon kalifikasyon pou 

Pwogram nan jije sa. 

3.6 Adrès Prensipal pou Apatman Pwopriyetè a Abite 
Si kay la gen apatman pou lwe, moun ki aplike a kapab verifye adrès prensipal la depi li bay 
prèv pou lokatè ki se dezyèm moun ki aplike a avèk omwen youn nan apatman yo, avèk youn 
nan metòd ki endike anba la yo: 

1. Lwaye Ajou ki montre pri lwaye ou reklame/resevwa pou chak apatman ou lwe nan 
bilding nan pou peryòd 12 mwa jiska mwa novanm 2012, OSWA 

2. Kontra lwaye sou 12 mwa ki siyen pou peryòd ki gen ladan dat Ouragan Sandy te frape 
(29 oktòb 2012), OSWA 

3. Prèv peman lwaye a pou 12 mwa yo anvan mwa novanm 2012 

Nan ka kote yon kay pa gen pwopriyetè kay la ki abite ladan, men kay la gen youn oswa plis 
moun ki pa peye pwopriyetè kay la lwaye (anjeneral, yon zanmi oswa fanmi pwopriyetè kay 
la), moun k ap viv nan kay la dwe bay menm dokiman pou adrès prensipal la jan sa obligatwa 
pou pwopriyetè kay la-moun ki nan kay la. 

3.7 Pwoteksyon nan Pwogram Nasyonal Asirans pou Inondasyon [National Flood Insurance 
Program (“NFIP”)] (Si li Obligatwa) 

Kòm yon kondisyon pou kalifye pou BIB pou chwa Reparasyon oswa Rekonstwiksyon, kay ki te 
resevwa èd federal FEMA akòz katastwòf la anvan pou reparasyon oswa ranplasman lojman yo 
gen obligasyon pou gen asirans pou inondasyon nan Pwogram Nasyonal Asirans pou 
Inondasyon [National Flood Insurance Program (NFIP)].  Si kay ki endike nan yon aplikasyon 
BIB te domaje nan Ouragan Sandy men pwopriyetè kay la pa t kenbe asirans pou inondasyon ki 
obligatwa a dapre lwa federal ki anvigè a, lè sa a kay la pa kalifye pou Ranbousman, 
Reparasyon oswa Rekonstwiksyon nan Pwogram nan.  Moun ki aplike ki pa t kenbe 
pwoteksyon NFIP ki obligatwa a ap kalifye sèlman pou chwa Pwogram nan tankou Breezy Point 
Relocation oswa Akizisyon Eta New York pou Re-Devlopman oswa Racha.  Pwogram nan ap 
detèmine si moun ki aplike a te satisfè kondisyon sa a dapre done FEMA bay yo. 

3.8 Domaj Ouragan Sandy 
Inite lojman an dwe gen domaj fizik akòz Ouragan Sandy. Domaj defini kòm domaj lapli, van 
ak/oswa inondasyon lakòz sou kay la kòm yon rezilta dirèk tanpèt la, ki te frape nan dat 29 
oktòb 2012, plis nenpòt lò domaj ki gen pou wè ak domaj premye tanpèt la.  Nou verifye domaje 
yo avèk done nou resevwa nan Depatman Konstwiksyon Vil New York, FEMA ak/oswa lòt ajans 
federal verifye domaj yo, epi/oswa nou verifye domaj yo avèk evalyasyon domaj Pwogram nan. 

3.9 Domaj Ouragan Sandy ki pa Repare 
Pou ou kapab kalifye pou èd pou Reparasyon oswa Rekonstwiksyon, evalyatè domaj Pwogram 
nan dwe idantifye domaj tanpèt la ki pa t repare.  Si Pwogram nan pa kapab verifye domaj 
tanpèt la, men Pwogram nan te verifye bilding ki te pran domaj nan Ouragan Sandy, n ap 
konsidere moun ki aplike a pou chwa pwogram Ranbousman sèlman.  Si tout domaj tanpèt la te 
fè t repare, moun ki aplike a ka kalifye pou èd Ranbousman. 

3.10 Kalite Bilding ki Kalifye 
Pwogram nan dwe verifye si l ap bay èd pou inite lojman yo.  Bilding komèsyal ki pa gen inite 
lojman ak kay mobil yo pa kalifye pou èd la.  Nan bilding pou itilizasyon miks yo, n ap bay èd la 
sèlman pou repare oswa rekonstwi pòsyon pou moun abite nan yon bilding.  Pòsyon komèsyal 

bilding nan p ap jwenn èd, sof nan limit pòsyon komèsyal ak pòsyon kote moun abite nan yon 
bilding ki pa kapab separe, pa egzanp, nan ka sistèm mekanik komen yo.  Bilding kote moun 
abite ki gen plis pase kat (4) apatman ap afekte nan Pwogram pou Anpil Fanmi.  Lòt bilding yo 
ka jwenn referans nan yon lòt pwogram apwopriye ki bay sekou akòz katastwòf. 

3.11 Kalifikasyon pou Asire Kay la 
Tout kay ki resevwa èd nan Pwogram nan epi ki nan yon Zòn Espesyal pou Danje Inondasyon 
[Special Flood Hazard Area (SFHA)] oswa ki nan plèn inondab dwe jwenn epi konsève asirans 
inondasyon nan yon kantite omwen ki egal a lajan CDBG yo resevwa a.  Kay ki pa kalifye pou 
pwoteksyon asirans inondasyon NFIP pa kalifye pou resevwa èd pou Reparasyon oswa 
Rekonstwiksyon, men yo ka kalifye pou Akizasyon pou Redevlopman oswa Racha. 

4 Kouwòdinasyon Avantaj yo 
Lalwa federal entèdi nenpòt moun ki aplike pou Pwogram nan resevwa avantaj doub - lajan 
federal pou nenpòt pati nan yon pèt akòz katastwòf moun nan te deja resevwa èd lajan pou 
satisfè bezwen lojman li, swa nan asirans oswa nan lòt pwogram yo.  Lajan moun ki aplike a 
resevwa nan lòt sous yo pou menm kay la ak menm rezon an konsidere kòm avantaj doub.  
Pwogram nan konsidere kalite avantaj ki endike anba la yo kòm avantaj doub moun nan ka 
resevwa nan èd Pwogram nan. 

Tablo 3 – Kalite Èd Doub 

Pwogram Federal yo Lòt kalite Èd yo 

Èd Apa nan FEMA Empire State Fund 

FEMA Increased Cost of Compliance (ICC) 
Fon pou Reparasyon ak Rekonstwiksyon Kay 

Akòz Katastwòf [Disaster Homeownership 
Repair and Rebuilding Fund (HRRF)] 

Pwogram Nasyonal Asirans pou Inondasyon 
[Federal Flood Insurance Program (NFIP)] Pwogram “NY Rising” CDBG Eta New York 

Lajan Prete nan Administrasyon Ti Biznis [Small 
Business Administration (SBA)] Asirans Prive 

 Èd Imanitè 

 

4.1 Apèsi sou Èd la 
Pwogram nan bay de (2) kalite sibvansyon pou moun ki aplike yo apre nou detèmine moun yo 
kalifye pou resevwa èd la.  Si yon moun ki aplike resevwa èd konstwiksyon pou repare, repare 
ak monte oswa rekonstwi kay li, Pwogram nan p ap bay lajan an dirèkteman an pou moun sa a 
ki aplike a.  Olye sa, Pwogram an ap peye antreprenè yo dirèkteman pou travay konstwiksyon 
yo fè a.  Si yon moun ki aplike resevwa Ranbousman oswa èd pou Demenaje, Pwogram nan ap 
fè yon peman dirèkteman ba moun sa a ki aplike a. Se Eta a ki fè Peman Akizisyon ak Racha 
Eta New York dirèkteman ba moun ki aplike a. 

Kowòdinasyon avantaj yo se pwosesis kote Pwogram nan detèmine si moun ki aplike gen yon 
bezwen ki pa satisfè epi ki kapab satisfè avèk lajan CDBG.  Yon bezwen ki pa satisfè defini kòm 

yon kantite lajan anplis yon moun ki aplike bezwen pou èd lojman apre nou konsidere tout 
avantaj moun ki aplike a te resevwa anvan pou èd lojman.   

Pou kapab detèmine bezwen ki pa satisfè, Pwogram nan dwe toudabò verifye tout avantaj yon 
moun ki aplike te resevwa epi answit li dwe detèmine si moun ki aplike a te depanse avantaj sa 
yo kòrèkteman oswa si li poko depanse avantaj yo.  Avantaj moun ki aplike te swa depanse yon 
fason ki pa kòrèk oswa potko depans se avantaj doub epi Pwogram nan dwe redui kantite èd 
CDBG moun ki aplike a resevwa a kantite lajan doub la. 

Si yon moun ki aplike resevwa èd pou konstwiksyon nan Pwogram nan, kantite lajan maksimòm 
sibvansyon moun ki aplike a se frè pou pwojè konstwiksyon an.  Si Pwogram nan detèmine 
moun ki aplike a resevwa avantaj doub, Pwogram nan dwe redui sibvansyon li a kantite lajan sa 
a epitou moun ki aplike a dwe peye diferans ant frè pou egzekite pwojè konstwiksyon an ak 
kantite lajan avantaj doub la.  Sa rele yon “kantite lajan transfè” epi li reprezante kontribisyon 
moun ki aplike a nan frè pwojè a. 

Si yon moun ki aplike resevwa yon peman dirèk nan Pwogram nan, Pwogram nan ap detèmine 
kantite lajan maksimòm sibvansyon moun ki aplike a kapab resevwa.  Si Pwogram nan 
detèmine moun ki aplike a resevwa avantaj de fwa, Pwogram nan dwe redui kantite lajan 
peman dirèk la a kantite lajan ki double a. 

4.2 Kalkil Èd la 
Si yon moun ki aplike pou BIB resevwa èd nan Pwogram nan avèk Pwogram Reparasyon, 
Ranbousman oswa Rekonstwiksyon, Pwogram nan dwe konsidere tout èd moun ki aplike a 
resevwa anvan yo pou aktivite konstwiksyon sa a lè l ap kalkile sibvansyon moun ki aplike a.  Si 
yon moun ki aplike resevwa èd nan Pwogram nan avèk Pwogram Demenajman, Akizisyon 
oswa Racha, sibvansyon an ka gen ladan frè ranplasman lojman ak èd siplemantè nan frè yo.  
Nan ka sa yo, Pwogram nan dwe konsidere tout avantaj moun ki aplike a resevwa pou chak nan 
rezon sa yo lè y ap kalkile sibvansyon moun ki aplike a. 

Yon fason ki annamoni avèk lwa federal, si moun ki aplike a te resevwa èd anvan, Pwogram 
nan dwe detèmine si moun ki aplike a te depanse èd sa a nan aktivite ki akseptab pou evite 
moun nan resevwa avantaj yo doub.  Aktivite ki akseptab se depans sou atik ak sèvis moun ki 
aplike a fè pou rezon depans sa yo te deziyen lè moun ki aplike a te resevwa èd la.  Pa egzanp, 
yon aktivite ki akseptab ta depanse lajan FEMA moun ki aplike a te resevwa pou lojman 
pwovizwa nan lwe yon apatman.  Men, si moun nan depanse lajan FEMA sa a pou ranplase 
yon vwati ki domaje, depans sa a pa ta yon depans ki akseptab.  Si Pwogram nan detèmine yon 
moun ki aplike gen yon bezwen ki pa satisfè men moun ki aplike a pa kapab pwouve li te 
depanse èd li te resevwa anvan an nan aktivite ki akseptab, Pwogram nan ap diminye 
sibvansyon moun ki aplike a. 

Si Pwogram nan idantifye avantaj doub epi si moun ki aplike a resevwa èd pou Reparasyon 
oswa Rekonstwiksyon, Pwogram nan dwe fè rekouvreman lajan ki doub la nan men moun ki 
aplike a anvan konstwiksyon an kapab kòmanse.  Lajan sa a rele “Kantite Lajan Transfè”.  
Kantite Lajan Transfè a se kantite lajan avantaj moun ki aplike a te resevwa anvan san li pa 
kapab pwouve si li te depanse lajan an nan aktivite ki akseptab. 

Si moun ki aplike a resevwa Ranbousman, Akizisyon ak Demenajman oswa èd Demenajman 
nan Minisipalite Vil la epi si Pwogram nan dekouvri te gen èd doub, sibvansyon moun ki aplike a 
ap redui a kantite lajan doub la. Eta New York ap kalkile tout avantaj yo pou pwogram Akizisyon 
ak Racha eta a. 

Si Pwogram nan detèmine moun ki aplike a te deja resevwa èd nan lòt sous ki ase pou satisfè 
oswa depase bezwen sekou moun ki aplike a akòz katastwòf la, moun ki aplike a pa kalifye pou 
resevwa èd nan Pwogram nan paske moun ki aplike a pa gen yon bezwen ki pa satisfè. 

4.3 Kantite Lajan Transfè 
Si yon moun ki aplike resevwa èd pou konstwiksyon nan Pwogram nan epi si kalkil la montre 
moun ki aplike a gen yon kantite lajan transfè, moun ki aplike a dwe bay kantite lajan transfè a 
ba Pwogram nan anvan konstwiksyon an kapab kòmanse.  Pou moun ki aplike ki resevwa èd 
pou reparasyon, peman an ka fèt apre konsiltasyon sou plan an.  Pou moun ki aplike ki resevwa 
èd pou reparasyon, peman an ka fèt apre plan preliminè a.  Moun ki aplike yo ap resevwa chwa 
pou finanse Kantite Lajan Transfè a avèk èd lajan pou katastwòf yo pa depanse oswa avèk 
lajan pèsonèl yo.  Moun ki aplike yo pa ka itilize lajan nouvo sekou akòz katastwòf pou finanse 
Kantite Lajan Transfè a.  Si moun ki aplike a pa kapab finanse Kantite Lajan Transfè obligatwa 
a nèt an pati oswa tout kantite lajan an, nan kèk ka, Pwogram nan ka redui avantaj moun nan 
resevwa nan Pwogram nan pou yon kantite lajan ki egal a oswa pi gran pase Kantite Lajan 
Transfè li pa peye a.  Moun ki aplike pou Reparasyon oswa Rekonstwiksyon ka resevwa yon 
avantaj redui pou konstwiksyon si Pwogram nan kapab retire atik enpòtan yo oswa redui 
avantaj konstwiksyon jeneral la epi toujou fè pwojè a avèk siksè. 

4.4 Itilizasyon Kantite Lajan Transfè pou Lojman Pwovizwa Pandan Konstwiksyon an 
Pwogram nan ap pèmèt moun ki aplike pou rekonstwiksyon yo ki gen kantite lajan transfè 
rezève yon pòsyon finansman kantite lajan transfè yo pou peye pou depans pou lojman 
pwovizwa pandan konstwiksyon an ap fèt.  Pwogram nan p ap bay èd sa a pou moun ki aplike 
epi ki pa gen kantite lajan transfè oswa pou moun ki aplike epi ki pa nan Pwogram 
Rekonstwiksyon an. 

4.5 Kredi pou Aktivite ki Akseptab 
Moun ki aplike epi ki itilize èd yo te resevwa nan lòt sous pou repare domaj yo ka resevwa yon 
kredi pou konpanse avantaj sekou yo te resevwa akòz katastwòf. Evalyatè domaj Pwogram nan 
ap bay yon valè estime pou reparasyon ki te fèt nan kay la epi moun ki aplike a te peye.  Yo 
itilize valè sa a pou kalkile kredi aktivite akseptab moun ki aplike a epitou pou evalye aplikasyon 
an pou ranbousman.  Moun ki aplike ki te itilize avantaj yo pou depans kalifye ki gen pou wè ak 
katastwòf ki pa reparasyon ka resevwa yon kredi tou pou konpanse Kantite Lajan Transfè a.  
Pwogram nan ap verifye depans ki pa pou reparasyon avèk yon revizyon dokiman, ansanm 
avèk prèv peman, moun ki aplike a bay.  Moun ki aplike yo ka ale nan fòm F13 Pwogram nan 
pou yo jwenn plis enfòmasyon. 

4.6 Lajan Moun ki Aplike yo Resevwa Apre Aplikasyon an 
Yon moun ki aplike pou BIB fèt pou rapòte ba Pwogram nan nenpòt lajan siplemantè sekou pou 
katastwòf li resevwa apre li ranpli aplikasyon an.  Moun ki aplike yo gen obligasyon tou pou 
egzekite yon Akò Dezisteman, ki oblije moun ki aplike a pou fè Pwogram nan konnen si li 
resevwa avantaj yo pidevan, epi si se sa, pou li transfere lajan an ba Pwogram nan. 

4.7 Règleman pou Prete Lajan nan SBA 
Moun ki aplike yo te ka aplike pou prete lajan akòz katastwòf la nan Administrasyon Ti Biznis 
Ameriken [Small Business Administration (SBA)] pandan yo aplike tou pou èd BIB.  Akòz 
egzijans federal, si moun ki aplike a te itilize tout oswa yon pati nan lajan yo prete nan SBA, 

Pwogram nan dwe konte tout kantite lajan prè ki apwouve a kòm yon posib avantaj doub.  Si 
moun ki aplike a te jwenn apwobasyon pou prete lajan nan SBA, men moun ki aplike a te anile 
tout prè a nèt, Pwogram nan ka analize sikonstans ki fè prè a te anile pou detèmine si kantite 
lajan prè ki anile a ta dwe konsidere kòm yon posib avantaj doub.  Pwogram nan dwe konsidere 
prè SBA ki anile sou demann moun ki aplike a kòm yon posib avantaj doub sof si moun ki aplike 
a kapab bay prèv ki montre Pwogram nan pa ta dwe konsidere kantite lajan prè a.  Prè SBA te 
anile oswa elimine pa konsidere kòm avantaj doub. 

4.8 Règleman pou Aranjman Asirans Prive 
Si yon moun ki aplike te resevwa lajan asirans nan aksyon legal, lè sa a frè legal li te peye yo 
ap kredite pou moun ki aplike a epi Pwogram nan p ap konsidere sa kòm avantaj doub.  Kantite 
lajan moun ki aplike yo resevwa nan aksyon legal pou domaj pinitif, kontni oswa lòt pwoteksyon 
ki pa estriktirèl pa konsidere kòm avantaj doub. Avoka moun ki aplike a dwe bay yon 
deklarasyon alekri pou montre kantite lajan sa yo yon fason pou Pwogram nan kapab konsidere 
yo kòm avantaj ki pa doub. 

5 Evalyasyon Domaj 
Pwogram nan ap fè yon evalyasyon domaj nan kay la pou detèmine si kay moun ki aplike pou 
BIB satisfè tout kritè kalifikasyon ki endike nan Seksyon 3. Pwogram nan itilize evalyasyon sa a 
pou evalye reparasyon ki fèt yo epitou pou idantifye reparasyon ki toujou bezwen fèt.  Evalyatè 
yo pran enfòmasyon yo tou pou detèmine si kay moun ki aplike a dwe monte oswa rebati. 

5.1 Aktivite Reparasyon oswa Rekonstwiksyon Apre Evalyasyon Domaj yo 
Dapre egzijans HUD, moun ki aplike yo ta dwe sispann tout aktivite demolisyon, reparasyon ak 
rekonstwiksyon nan moman yo pwograme evalyasyon domaj yo. Moun ki aplike a pa ka 
kontinye aktivite konstwiksyon an apre evalyasyon domaj yo. Si yon moun ki aplike demoli kay li 
apre yo fè evalyasyon domaj yo, y ap konsidere moun sa a pa kalifye sof si Minisipalite Vil New 
te bay lòd pou demolisyon an fèt. 

5.2 Frè pou Peye pou Posib Pwojè Reparasyon yo 
Evalyasyon domaj yo ap bay yon frè total pou egzekite pwojè a ki gen ladan reparasyon domaj 
Ouragan Sandy te lakòz ak reparasyon lòt atik, jan sa obligatwa.  Frè pou peye pou egzekite 
pwojè a ka gen ladan tou diminisyon efè penti abaz plon, amyant ak imidite, si li obligatwa.  Frè 
pou peye pou fè travay la ka gen ladan tou diminisyon efè penti abaz plon, amyant ak imidite, si 
li obligatwa. 

Pwogram nan baze frè pou fè travay la sou kantite lajan Pwogram nan ta peye pou fè travay la 
si se yon antreprenè Pwogram nan ki te fè li.  Frè pou fè travay la pa baze sou frè pou ranplase 
kalite atik egzat ki te domaje oswa detwi.  Frè pou peye pou fè travay la se yon estimasyon 
preliminè frè pou peye pou repare kay la.  Desizyon final sou limit ak frè reparasyon yo fèt pita 
nan pwosesis la, nan yon Konsiltasyon sou Plan an. 

5.3 Eleman yo Retire nan Frè pou Peye pou Fè Travay la 
Atik ki endike anba la yo pa garanti nan Pwogram nan epi yo p ap ni repare ni ranplase.  Si atik 
sa yo domaje, nou ka demoli oswa retire yo si yo reprezante yon danje pou sante ak sekirite 
moun k ap viv nan kay la. 

• Reparasyon oswa ranplasman estrikti ki detache tankou remiz ak garaj, pisin, teras ak 
apontman oswa ranp bato. 

• Ranplasman karakteristik espesyal, karakteristik amenajman andedan ak konseptè ki 
depase egzijans debaz pou abite nan kay la ak karakteristik kay bon kalite tankou pano 
solè, fenèt tabatyè, klwazon ak pano an bwa, jakouzi jaden, goutyè an kuiv ak twati ki 
pa estanda sof si domaj nan atik sa yo prezante yon danje pou sante oswa sekirite 
(kèlkeswa kote y ap ranplase yo avèk kalite materyo estanda Pwogram nan). 

• Ranplasman karakteristik istorik pwoteje nan fondasyon kay la.  
• Reparasyon oswa ranplasman kloti oswa sistèm sekirite. 
• Ranplasman machin lesiv ak/oswa sechwa. 
• Reparasyon inite ilegal yo. 

5.4 Reparasyon pou Mwens Pase $5,000 Dola 
Pwogram nan p ap fè reparasyon nan kay la si frè total pou fè reparasyon yo pi piti pase $5,000 
dola. Men, Pwogram nan gen yon enterè serye nan fè kay reziste plis nan tanpèt pidevan yo. 
Pou fè sa, Pwogram nan ap fè travay tankou elevasyon sistèm mekanik oswa elektrik.  Si yon 
moun ki aplike kalifye pou resevwa èd pou rezistans, Pwogram nan ka fè travay pou fè 
fondasyon an reziste plis kèlkeswa si frè pou peye a tonbe anba limit $5,000 dola.   

5.5 Valè Reparasyon ki Fèt yo 
Evalyasyon domaj yo dwe bay yon valè estime tout reparasyon pèmanan ki fèt yo apre Ouragan 
Sandy.  Pou chak reparasyon, evalyasyon an dwe endike si se moun ki aplike a, yon antreprenè 
oswa lòt pwofesyonèl, Pwogram Reparasyon Rapid oswa yon òganizasyon charite moun ki 
aplike a pa t peye ki te fè reparasyon an.  Pandan evalyasyon domaj yo, moun ki aplike a dwe 
idantifye ba evalyatè a ki travay espesyal ki te fèt epi kimoun ki te fè travay la.  Valè ki afekte 
pou reparasyon sa yo dwe baze sou pri rezonab apre Ouragan Sandy pou reparasyon sanblab 
avèk yon pwogram estimasyon pri estanda.  Yo dwe konsidere reparasyon ki pa pèmanan yo kò 
domaj tanpèt la lakòz epi ki pa repare epi yo p ap mete reparasyon sa yo nan evalyasyon an 
kòm reparasyon ki fèt pou objektif evalyasyon an. 

5.6 Detèminasyon Posiblite pou Fè Elevasyon ak Reparasyon 
Zòn teren ki arisk anpil pou inondasyon rele Zòn Espesyal ki anba Danje Inondasyon [Special 
Flood Hazard Areas (SFHA)]. N ap anvizaje pou deplase tout fondasyon ki nan limit zòn 
inondasyon depi 100 ane ak/oswa nan zòn ki anba gwo vitès van pou mete yo nan limit yon 
SFHA, jan FEMA detèmine sa.  Inite lojman sa yo sa yo dwe pase anba yon revizyon pou 
detèmine limit domaj yo ak si fondasyon an bezwen elevasyon.  Kay ki nan SFHA nou detèmine 
ki te domaje anpil nan Ouragan Sandy oswa ki repare anpil avèk lajan Pwogram nan dwe 
monte.  ““Gwo domaj” oswa “anpil reparasyon” se tèm jeneral FEMA Pwogram nan aplike pou 
yon kay ki domaje ki nan SFHA epi frè total pou travay reparasyon oswa konstwiksyon kay sa a 
se 50 pousan oswa plis valè mache kay la anvan te gen Ouragan Sandy. Pou detèmine wotè 
elevasyon debaz pou inondasyon (BFE) pou kay sa yo, Pwogram nan egzije aplikasyon pi bon 
done FEMA ki disponib sou elevasyon pou inondasyon plis teren san mèt, ki se yon faktè 
sekirite ki endike nan Kòd Konstwiksyon Vil la.   

5.7 Reparasyon nan Kay ki Pa Domaje Anpil/ki pa Repare Anpil 
Si Pwogram nan detèmine gen yon kay ki nan yon SFHA ki pa domaje anpil epi ki p ap gen 
anpil reparasyon ladan, Pwogram nan ka pèmèt yo ranplase ekipman oswa finisyon menm 
kalite yo nan menm kote yo.  Pwogram nan pa prevwa yon ogmantasyon nan limit non-

konfòmite avèk Apandis G Kòd Konstwiksyon Vil New York ane 2008.  Non-konfòmite gen 
ladan, men pa sèlman: 

• Finisyon yon sousòl ki pa t fini, 
• Kreyasyon yon apatman nan sousòl la, 
• Ajoute nouvo oswa lòt ekipman mekanik, oswa 
• Chanjman afektasyon espas la an youn ki gen yon Elevasyon pi wo pou Inondasyon 

Referans, ki montre aplikasyon kritè plan an pou fè elevasyon an pi wo pase BFE 

5.8 Detèminasyon Elevasyon Final 
Pwogram nan ap fè yon detèminasyon final pou gwo domaj ak yon detèminasyon preliminè pou 
gwo reparasyon dapre done yo pran pandan evalyasyon domaj yo.  Detèminasyon final 
Pwogram nan pou gwo reparasyon fèt apre kalkil plan an fini.  Nan kèk ka, detèminasyon gwo 
domaj yo ka montre elevasyon an pa nesesè alòske detèminasyon preliminè pou gwo 
reparasyon an ap montre elevasyon an ka nesesè.  Nan ka sa yo, moun ki aplike a ap gen yon 
chwa pou fè elevasyon an dapre detèminasyon preliminè pou gwo reparasyon oswa pou li fè 
yon konsiltasyon sou plan an san elevasyon kote Pwogram nan ap fè yon detèminasyon final 
konsènan si elevasyon an nesesè. 

5.9 Posiblite pou Fè Reparasyon 
Pwogram nan dwe detèmine si li posib pou repare yon kay. Pou fè sa, Pwogram nan ap fè yon 
analiz ki baze sou pri ak risk pou posib pwojè reparasyon an.  Kay ki pa kapab repare yo avèk 
siksè nan yon mannyè ki pwoteje, rantab ak apwopriye ka rebati.  Anjeneral, moun ki aplike yo 
ap gen chwa pou reparasyon si frè ki estime pou fè tout reparasyon yo ak nenpòt elevasyon ki 
nesesè pi piti pase 75% frè ki estime pou bati kay la.  Moun ki aplike yo ki gen yon frè estime 
pou repare kay yo oswa pou repare ak monte kay yo ant 75% ak 100% frè ki estime pou rebati 
kay yo ka resevwa chwa swa pou Repare oswa pou Rebati, si li posib.  Si frè ki estime pou 
repare kay la oswa pou repare ak monte kay la pi plis pase frè ki estime pou rebati kay la, moun 
ki aplike a ap kalifye sèlman pou Rebati kay la. 

5.10 Konstwiksyon ki pa Kapab Fèt  
Pandan tout pwosesis la, Pwogram nan ka fè kèk eksepsyon nan règleman ak pwosedi 
Pwogram nan pou pèmèt rekonstwiksyon kay ki domaje yo nan yon mannyè ki pwoteje, rantab 
ak pratik.  Nan ka limite yo, Pwogram nan ka detèmine si Reparasyon oswa Rekonstwiksyon 
kay yo jan yo te egziste anvan tanpèt la ka pa posib akòz kondisyon espas yo. 

5.11 Tretman Eksepsyon yo Akòz Pwoblèm nan Konstwiksyon an 
Nan ka tankou kay ki tache oswa kay ki toupre ki nan menm eleman mekanik ak estriktirèl kritik, 
Pwogram nan ap gen obligasyon pou fè travay epi depanse lajan sou kay yo epi nan zòn ki pa 
ka aplike pou èd la oswa ki ka nan diferan etap nan metòd revizyon Pwogram nan.  Nan ka sa 
y, Pwogram nan ap detèmine solisyon jeni ki pi byen disponib la ak pi responsab la pou bay yon 
solisyon lojman pou yon moun ki aplike ki kalifye.  Si li nesesè, Pwogram nan ka bay èd pou 
ankouraje pwopriyetè kay ki pa enskri yo pou yo aplike pou Pwogram nan oswa li ka fasilite 
metòd aplikasyon an.  Pwogram nan ka fè eksepsyon nan enskripsyon an sou baz ka-pa-ka pou 
pèmèt yon moun ki aplike ki kalifye pou li aplike apre fèmti enskripsyon an. 

5.12 Pèmi Lib 
Si yon moun ki aplike resevwa èd pou reparasyon, moun ki aplike a ka gen obligasyon pou 
fèmen pèmi ouvè Depatman Konstwiksyon ki gen pou wè ak kay la anvan Pwogram nan kapab 
kòmanse travay konstwiksyon an.  Si yon moun ki aplike resevwa èd ranbousman, pèmi ouvè 
yo oswa vyolasyon ki fèt apre 29 oktòb 2012 ka bezwen rezolisyon anvan moun ki aplike a 
kalifye pou resevwa ranbousman an. 

6 Revizyon nan Anviwònman an 
Pwogram nan dwe konfòme li avèk Lwa Nasyonal sou Règleman konsènan Anviwònman an 
[National Environmental Policy Act (NEPA)], prensip konstwiksyon lojman HUD, ak lòt règleman 
federal, eta ak lokal sou anviwònman an ki aplike pou chwa Pwogram nan ofri (yo) pou yon 
moun ki aplike pou BIB.  Y ap fè yon evalyasyon anviwònman an ki espesyal pou chantye kay 
kote moun ki aplike a abite a pou evalye kritè espesyal sou anviwònman an lwa ak règleman ki 
anvigè yo egzije. Pwogram nan dwe detèmine tou si kay moun ki aplike a gen danje tankou 
penti abaz plon, amyant ak imidite.  Si Pwogram dekouvri pwoblèm anviwònman oswa danje 
pandan metòd revizyon an, Pwogram nan ap fè yon detèminasyon pou fason yo ta dwe rezoud 
pwoblèm oswa danje sa yo.  Nan ka ki ra, Pwogram nan ka dekouvri yon pwoblèm anviwònman 
nan kay la oswa pwoblèm anviwònman kay la kapab rezoud epi sa ta lakòz moun ki aplike a pa 
kalifye. 

7 Lòt Konsiderasyon yo 

7.1 Aranjman Rezonab 
Pwogram nan dwe bay aranjman rezonab pou moun ki aplike pou BIB yo epi ki andikape, epitou 
pou fè modifikasyon rezonab nan règleman li yo, nan pratik li yo oswa nan pwosedi li yo pou 
evite diskriminasyon akòz andikap la, epitou pou asire gen aksè serye nan pwogram yo, avantaj 
yo ak enstalasyon yo.  Y ap konsidere nenpòt aranjman oswa modifikasyon ki ta chanje kalite 
yon sèvis Pwogram nan, pwogram nan oswa aktivite pwogram kòm aranjman oswa 
modifikasyon ki pa rezonab.  Moun ki aplike epi fè konnen yo gen yon andikap ka mande yon 
aranjman/modifikasyon rezonab nan Pwogram nan. 

7.2 Referans nan Konsèy Pwogram nan oswa nan Lòt Resous 
Pwogram nan ap bay referans pou sèten moun ki aplike pou yo jwenn konsèy finansye oswa 
konsèy legal jan li apwopriye pou eklèsi egzijans yo epi pou ede moun ki aplike yo ranpli 
aplikasyon yo oswa pou ede yo pandan tretman aplikasyon BIB yo.  Nan diferan moman 
pandan devlopman dosye a, moun ki aplike yo ka resevwa referans pou anpil sijè konsèy, 
tankou anpil zafè ki gen pou wè ak dèt, taks, asirans pou inondasyon, eta sante, posesyon kay, 
elatriye. Pwogram nan bay referans apwopriye tou pou pwogram deyò ki anvigè, tankou 
Neighborhood Revitalization NYC (NRNYC) Mold Treatment Program ak NRNYC Home Repair 
Program.   

7.3 Retrè Volontè ak Diskalifikasyon 
Pwogram nan ka aksepte retrè volontè nenpòt aplikasyon nenpòt lè, jan yon dokiman pwouve 
sa epi ki gen siyati youn oswa plis moun ki aplike.  Ou kapab soumèt fòm retrè a sou entènèt 
oswa nan nenpòt nan sant Build It Back yo.  Pwogram nan ka aksepte retrè pasyèl yon 
aplikasyon si moun ki aplike pa vle resevwa yon kalite avantaj li kalifye pou jwenn, men moun ki 
aplike a vle toujou gen posiblite pou resevwa yon lòt kalite avantaj.  Pwogram nan ka fè yon 
aplikasyon pa kalifye si moun ki aplike a pa patisipe nan Pwogram nan oswa si yon moun ki 
aplike pa bay repons pou yon demann pou enfòmasyon oswa dokiman si moun kin aplike a 

resevwa avi alekri ki fè li konnen li pa patisipe oswa li pa bay repons lan epi si moun ki aplike a 
pa korije pwoblèm nan anvan dèle Pwogram nan endike a. 

7.4 Fwod 
Si yon moun ki aplike pa bay enfòmasyon ki egzat ak konplè sa ka mete reta nan pwosesis 
aplikasyon an epitou sa kapab endike moun nan fè fwod. Pwogram nan analize posib ka fwod 
yo sou yon baz ka-pa-ka.  Nou voye ka fwod nou sispèk yo nan Depatman Ankè Vil New York. 
Si li obligatwa pou fè ranbousman lajan, moun ki aplike a ka jwenn refi pou lòt èd, sof si li fè 
ranbousman tout lajan an. 

7.5 Transfè Posesyon Kay Apre Tanpèt la 
Si yon moun vin posede yon kay akòz transfè posesyon an anvan egzekisyon akò sibvansyon 
Pwogram nan, nouvo pwopriyetè a ka kalifye pou resevwa èd nan Pwogram nan.  Pou premye 
pwopriyetè a kapab kalifye, li dwe te posede kay la nan moman tanpèt la, 29 oktòb 2012, epitou 
kay la dwe te sèvi kòm adrès prensipal pwopriyetè a nan moman tanpèt la. 

Transfè kay a kapab fèt akòz lanmò oswa transfè volontè pandan premye pwopriyetè kay la 
vivan.  Pou rezon kalkil revni, n ap itilize revni nouvo fanmi ki abite nan kay la pou detèmine 
objektif nasyonal.  Nouvo pwopriyetè a ap vin moun ki aplike a epi nouvo pwopriyetè dwe ranpli 
tout dokiman obligatwa yo, epitou li dwe satisfè tout egzijans Pwogram nan.  

Si nouvo pwopriyetè a pa kapab pwouve kay la te adrès prensipal li nan moman tanpèt la oswa 
si kay ki te transfere a gen sèlman apatman pou lwe, kay la pa kalifye pou resevwa èd nan 
Pwogram nan. 

7.6 Moun ki Aplike ki Mouri 
Si yon moun ki aplike mouri apre egzekisyon Akò Sibvansyon Pwogram nan epi si pa gen yon 
ko-pwopriyetè ki te egzekite Akò Sibvansyon an, Pwogram nan ap respekte angajman li pou 
pwojè reparasyon oswa konstwiksyon an lè li fè konstwiksyon an, si nouvo pwopriyetè dakò 
alekri pou kontinye pwojè a.  Nouvo pwopriyetè kay la p ap gen pou respekte kondisyon Akò 
Sibvansyon an, epitou Pwogram nan ap konsidere premye pwopriyetè a te jwenn avantaj lajan 
Pwogram nan pou rezon objektif nasyonal.  Règleman sa a pa aplike pou Akizisyon pou 
Redevlopman.  

7.7 Lwa Inifòm konsènan Demenajman 
Lwa Inifòm konsènan Demenajman [Uniform Relocation Act (URA)] bay pwoteksyon pou lokatè 
yo retire kont volonte yo nan apatman yo, swa pou yon tan pèmanan swa pou yon ti tan, akòz 
patisipasyon nan yon pwogram CDBG ki finanse avèk lajan gouvènman federal.  Pwoteksyon 
URA p ap aplike pou pwopriyetè k ap patisipe nan Pwogram nan, paske patisipasyon 
pwopriyetè yo volontè.  Men, lokatè yo ka gen obligasyon pou kite kay la kont volonte yo 
pandan aktivite konstwiksyon an.  Pwopriyetè kay yo gen obligasyon pou peye pou peye pou frè 
demenajman rezonab ki gen pou wè ak demenajman pwovizwa lokatè yo pandan reparasyon 
oswa rekonstwiksyon yon kay.  Frè sa yo ka gen ladan: sipleman pri lwaye a, kantite jou nan 
otèl, ak/oswa depans pou demenaje, si genyen.  Men, Minisipalite Vil la responsab pou finanse 
avantaj yo pou lokatè ki demenajepou yon tan pèmanan jan sa obligatwa anba URA. 

Pwogram nan ap detèmine si yon inite lojman apwopriye pou Reparasyon oswa 
Rekonstwiksyon epitou si yon moun ki nan inite lojman an ka rete nan kay la pandan y ap fè 
travay la.  Enfòmasyon sa yo ap detèmine si yon lokatè dwe deplase pou yon tan pèmanan 
oswa si li dwe demenaje pou yon tan pwovizwa.  Si akizasyon yon kay ki gen apatman lokasyon 

ki gen lokatè ladan fèt, lokatè ki nan apatman yo ap konsidere kòm lokatè ki demenaje pou yon 
tan pèmanan.  

7.8 Kontestasyon 
Nan nenpòt moman pandan pwosesis BIB, yon moun ki aplike ka fè yon pwosesis pou rezoud 
pwoblèm nan epitou li ka konteste detèminasyon espesyal alekri konsènan aplikasyon li.  Lè 
moun ki aplike yo ki ranpli yon fòm Demann pou Revizyon, yon pwosesis revizyon ap kòmanse 
avèk Pwogram nan.  Si yon moun ki aplike pa satisfè avèk desizyon Demann pou Revizyon an 
konsènan kalifikasyon li pou Pwogram nan, lè sa a moun sa a ka fè yon Kontestasyon desizyon 
an.  Objektif pwosesis rezolisyon pwoblèm nan se pou bay eksplikasyon epitou pou rezoud 
dezakò yo nan yon mannyè apwopriye. 
Tanpri sonje Pwogram nan fè estimasyon reparasyon pèmanan yo pou ranbousman avèk 
evalyasyon domaj yo.  Estimasyon reparasyon yo fèt avèk pri estanda ki la pou bay yon valè 
rezonab pou reparasyon ki te fè yo jan HUD egzije sa.  Pwogram nan p ap aksepte Demann 
pou Revizyon oswa Kontestasyon ki mande ranbousman siplemantè kote yon moun ki aplike fè 
konnen evalyasyon an sou-evalye reparasyon ki te fèt yo. 

7.9 Plent 
Pwogram nan aksepte plent alekri sitwayen yo soumèt nan sèvis lapòs Etazini sou pwoblèm ki 
gen pou wè ak pwogram sekou Build It Back akòz katastwòf.  Pwogram nan ap fè tout efò pou 
bay yon repons alekri apwopriye pou chak plent sitwayen yo anvan kenz (15) ou ouvrab apre 
Pwogram nan resevwa plent lan, kote li posib.  Ou ta dwe voye plent alekri ou pa lapòs nan 
adrès: 

NYC Build it Back 
Attn: Complaints 
14 Murray Street #150 
New York, NY 10007 

Pwogram nan ap resevwa tou plent enfòmèl nan kourye elektwonik ak nan koutfil nan telefòn.  
Se ekip sèvis kliyantèl devwe Pwogram nan ki bay repons pou plent sa yo.  Reprezantan sèvis 
kliyantèl la bay repons pou plent enfòmèl yo lè li posib oswa yo voye plent enfòmèl yo ba moun 
konsène ki apwopriye a. 

7.10 Plent pou Diskriminasyon 
Dapre Lwa Vil New York konsènan Dwa Moun, moun ki aplike yo pa dwe jwenn refi pou lojman 
akòz vrè ras moun ki aplike a oswa akòz ras yo kwè li ye, kwayans li, koulè li, peyi kote li fèt, laj 
li, andikap li, si li se fanm oswa gason (ansanm ak idantite seksyèl ak asèlman seksyèl), 
preferans seksyèl li, eta sivil li, kondisyon patenarya li, kondisyon etranje oswa sitwayènte li, 
metye legal li, sous legal revni li, oswa paske pitit li yo ka ap viv avèk li.  Answit, dapre lwa 
federal, li ilegal pou pratike diskriminasyon kont yon moun akòz ras moun nan, koulè li, relijyon 
li, sèks li, andikap li, kondisyon fanmi li, oswa peyi kote li fèt. 

Moun ki aplike yo ka pote plent pou diskriminasyon depi yo konpoze sistèm 311 Vil la pou jwenn 
Komisyon Vil New York sou Dwa Moun (NYC Commission on Human Rights), depi yo ale sou 
sitwèb www.nyc.gov/cchr oswa depi yo fè yon plent dirèkteman ba moun pou yo kontakte nan 
biwo rejyonal HUD: 
http://portal.hud.gov/hudportal/HUD?src=/states/new_york/offices 

7.11 Plent pou Fwod, Gaspiyaj oswa Abi  
Ou ka fè plent pou fwod, gaspiyaj oswa abi ba Pwogram nan nenpòt kilè, swa alekri oswa 
aloral.  Pou note ak swiv efò rezolisyon plent yo, Pwogram nan ap bay yon rekonesans alekri ki 
endike yo resevwa plent lan ba moun ki fè plent lan lè li apwopriye.  Pwogram nan ap fè yon 
premye ankèt sou plent lan pou detèmine si plent lan ka valab, epitou y ap voye plent valab yo 
ba otorite Lokal, otorite Eta oswa otorite Federal pou yo fè ankèt.  Pwogram nan ap note tout 
rezilta, done oswa lòt enfòmasyon enpòtan ankèt la nan yon memorandòm li dwe voye.   
7.12 Kondisyon pou Konfòmite avèk Pwogram nan 
Tout moun ki aplike ki resevwa yon avantaj nan Pwogram nan ap gen obligasyon pou siyen yon 
dokiman konfòmite avèk pwogram nan ki rele yon Akò Sibvansyon ki bay detay sou obligasyon 
moun ki aplike yo.  Akò Sibvansyon an gen ladan sèten kondisyon moun ki aplike a (yo) dwe 
aksepte pou swiv, tankou posede kay la pou yon (1) ane epi toujou gen asirans pou 
inondasyon.  Kantite lajan sibvansyon ki endike nan Akò Sibvansyon an se kontribisyon 
Pwogram nan bay nan pwojè a.  Si yon moun ki aplike pa swiv kondisyon ki endike nan akò 
sibvansyon an, moun ki aplike a ka gen obligasyon pou remèt tout oswa yon pati kantite lajan 
sibvansyon an. 
7.13 Kondisyon pou gen Asirans pou Inondasyon 
Zòn Espesyal yo pou Danje Inondasyon [Special Flood Hazard Areas (SFHA)] endike sou Kat 
Jewografik Asirans pou Inondasyon [Flood Insurance Rate Maps (FIRM)] FEMA pibliye.  Yo 
konsidere zòn sa yo kòm zòn ki arisk anpil pou inondasyon.  Moun ki aplike ki resevwa èd pou 
Reparasyon, Rekonstwiksyon oswa Ranbousman epi ki gen kay yo ki nan yon SFHA oswa nan 
yon plèn inondab ap gen obligasyon dapre lalwa federal pou gen asirans pou inondasyon pou 
yon kantite lajan ki omwen egal a kantite lajan èd Pwogram nan bay pou peryòd konfòmite yo 
avèk Pwogram nan.  Obligasyon sa a ap kontinye apre dire Akò Sibvansyon an fini, epi lalwa 
federal egzije pou bilding nan pwoteje avèk asirans pou inondasyon pou diredvi kay la.  Answit, 
moun ki aplike a dwe fè nouvo pwopriyetè a konnen egzijans li genyen pou achte epi toujou gen 
asirans pou inondasyon si li ta dwe vann kay la, jan lalwa federal egzije sa.   
Si pwopriyetè kay la gen asirans pou inondasyon ki pwoteje kay la sa kapab lakòz li jwenn refi 
pou èd federal akòz katastwòf pidevan anba lwa federal.  Egzijans sa a aplike pou tout moun ki 
nan yon SFHA oswa nan yon plèn inondab epi ki te resevwa èd FEMA oswa èd SBA pou domaj 
inondasyon te lakòz lakay yo.   
8 Chwa yo ki nan Pwogram nan 
Depi Pwogram nan detèmine yon moun ki aplike kalifye pou resevwa èd la, Pwogram nan ap 
detèmine ki chwa y ap ofri pou moun ki aplike a.  Nan kèk ka, yon moun ki aplike ka kalifye pou 
anpil chwa, tankou kalifikasyon moun nan pou resevwa èd ak ranbousman pou reparasyon.  
Pou jwenn lòt enfòmasyon sou chak chwa ki disponib nan Pwogram nan ou ka ale sou sitwèb 
NYC Build It Back (www.nyc.gov/recovery) oswa ou ka kontakte Sèvis Kliyantèl la. 
8.1 Chwa Pwogram Reparasyon 
Si moun ki aplike yo kalifye pou Pwogram Reparasyon an, yo gen yon chwa pou itilize sèvis 
swa yon Antreprenè Pwogram nan Minisipalite Vil la bay oswa yo ka chwazi antreprenè pa yo 
nan chwa Choose Your Own Contractor (CYOC).  Moun ki aplike epi ki fè chwa CYOC dwe fè 
antreprenè yo anrejistre nan Pwogram nan epitou yo dwe fè Minisipalite Vil la revize chwa a pou 
konnen si yo kalifye  Pou chak pwojè reparasyon, Pwogram nan ap prepare yon limit travay la 
nan tèt ansanm avèk moun ki aplike a.  Limit travay detaye a ap bay estimasyon frè final 
konstwiksyon an pou pwojè a.   

Moun ki aplike yo pa gen pèmisyon pou fè okenn travay konstwiksyon ki pa nan limit travay la 
pandan patisipasyon yo nan Pwogram nan.  Moun ki aplike yo ka chanje nan presizyon jeneral 
Pwogram nan si yo fè chwa CYOC.  Si yon moun ki aplike nan chwa CYOC chwazi pou chanje 
materyo yo oswa finisyon yo, Pwogram nan ka egzije moun ki aplike a pou itilize sèvis yon 
achitèk Pwogram nan pa bay epi ki gen lisans Eta New York pou fè travay konsepsyon an.  Nan 
ka sa yo, Pwogram nan ap ranbouse antreprenè moun ki aplike a nan yon pri initè fiks pou 
travay ki fèt epi ki egal a frè Pwogram te ka peye si moun ki aplike a te itilize yon materyo 
estanda yon antreprenè Pwogram nan.   
Moun ki aplike yo pa gen pèmisyon pou fè modifikasyon si yo itilize sèvis yon Antreprenè 
Pwogram nan oswa si Pwogram nan redui limit travay yon moun ki aplike akòz yon 
kowòdinasyon Kantite Lajan Transfè avantaj yo ki pa peye.  Detèminasyon frè yo ak limite 
modifikasyon yo anba chwa CYCOC ap fèt sèlman nan limit kontwòl moun ki aplike a ak 
antreprenè moun ki aplike a.  Pwogram nan p ap ede moun ki aplike a avèk modifikasyon yo 
epitou Pwogram nan p ap entèvni nan okenn konfli ki genyen sou travay ki pa nan limit li.  Nan 
ka kote frè pou modènizasyon yo ta lakòz yon gwo reparasyon ki ta egzije elevasyon kay la, 
pwopriyetè kay la dwe dakò pou elimine modènizasyon yo nan limit travay la.  Si pwopriyetè kay 
la p ap dakò pou elimine modènizasyon yo, Pwogram nan p ap kapab finanse okenn pòsyon 
nan limit travay la. 

8.2 Chwa Pwogram Rekonstwiksyon 
Chwa Pwogram Rekonstwiksyon an disponib pou moun ki aplike ki gen kay orijinal yo ki te 
detwi nèt, domaje yon fason grav, oswa kote Pwogram nan detèmine li pa ta posib pou repare 
kay la.  Pwogram nan ap detèmine kantite lajan èd la dapre dimansyon ak kantite apatman kay 
la anvan tanpèt la, mwens Kantite Lajan Transfè moun ki aplike a dwe bay.  Y ap monte tout 
kay ki rebati nan yon SFHA ap dapre Kòd Konstwiksyon Vil New York. 
Gen de (2) chwa nan Pwogram Rekonstwiksyon an pou moun ki aplike yo.  Moun ki aplike yo 
kapab chwazi rekonstwi kay yo avèk yon Devlopè Minisipalite Vil la chwazi oswa depi yo itilize 
antreprenè pa yo nan chwa Choose Your Own Contractor (CYOC).  Se Ekip Devlopman yo ki fè 
Rekonstwiksyon avèk yon Devlopè Minisipalite Vil la chwazi. Ekip sa yo gen ladan antreprenè 
jeneral, achitèk, ak patnè kominotè ki espesyalize nan konstwiksyon, plan ak sansibilizasyon 
pou ti kay yo. Nan chwa Devlopè a, Devlopè a ap ede pwopriyetè kay la nan plan an, pèmi yo, 
fèmti legal yo, konstwiksyon an, ak pwosesis kloti a.  Devlopè yo ap itilize plan ak bidjè 
Pwogram nan revize ak apwouve davans pou yo kapab fasilite pre-konstwiksyon ak 
konstwiksyon rapid pou moun ki aplike yo. 
Rekonstwiksyon avèk chwa CYOC ap egzije moun ki aplike yo pou Pwogram nan kalifye yo 
davans.  Metòd sa a gen ladan yon revizyon plan yo ak espesifikasyon yo, bidjè ki pwopoze pou 
konstwiksyon an, achitèk la ak antreprenè jeneral la.  Revizyon ak apwobasyon egzijans pou 
kalifikasyon davans lan obligatwa anvan Pwogram nan ap konsidere pwojè a pou èd pou 
Rekonstwiksyon an.  Pwogram nan ap revize achitèk ak antreprenè jeneral moun ki aplike a 
pwopoze a nan kondisyon yo pou kalifikasyon davans.  Pwogram nan ka verifye ak revize 
kalifikasyon antreprenè jeneral ki pwopoze a anvan yo apwouve li pou rekonstwiksyon an.  
Pwogram nan ap detèmine kantite lajan èd la dapre frè pou rebati yon nouvo kay avèk 
dimansyon ak kantite apatman ki te nan kay la anvan tanpèt la.  Si kondisyon chantye yo ak 
règleman separasyon an zòn yo pèmèt sa, yo ka bati yon pi gwo kay oswa yon kay ki gen 
enstalasyon ki pi chè sou teren an, depi moun ki aplike a peye diferans lan ant frè Pwogram nan 
ak prè pou pi gwo kay la. 

Pwogram nan ka mete limit sou èd maksimòm li aksepte ki dwe finansye epi sou demann yon 
moun ki aplike pou rebati yon pi gwo kay avèk enstalasyon ki pi chè.  Desizyon pou limite èd 
yon moun ki aplike ap baze sou faktè tankou kontrent tan, aspè pratik konstwiksyon an ak 
karakteristik chantye a. 

8.3 Chwa Pwogram Ranbousman 
Pwogram nan ka ranbouse moun ki aplike ki te itilize lajan pèsonèl yo pou repare domaj 
Ouragan Sandy te fè nan kay yo oswa pou rebati kay yo Sandy te detwi.  Nou detèmine kantite 
lajan yon moun ki aplike ka kalifye pou yo ranbouse li sou yon baz ka-pa-ka.  Moun ki aplike yo 
ka sèlman resevwa ranbousman an si yo te depanse lajan pèsonèl yo sou reparasyon pèmanan 
kalifye, ki depase lajan yo deja resevwa nan lòt sous epi ki te deziyen pou reparasyon oswa 
rekonstwiksyon kay yo.  Pou yon moun ki aplike kapab kalifye pou ranbousman an, li dwe te fè 
depans kalifye pou fè reparasyon pèmanan yo anvan 29 oktòb 2013 oswa anvan dat Pwogram 
nan te enspekte domaj yo, kèlkeswa sa ki anvan an.  Pwogram nan defini “depans ki fèt" kòm 
lajan ki depanse oswa ki sou kontra pou depans lajan pidevan. 

Peman ranbousman yo ap fèt kèlkeswa revni kay la oswa revni pwopriyetè kay la.  Pou yon 
moun ki aplike kapab kalifye pou premye seri peman ranbousman yo, li dwe satisfè kritè ki 
endike anba la yo: 

• Pwopriyetè kay la dwe abite nan kay la. 
• Kay la pa dwe gen okenn defisyans anviwònman ki pa ka korije epi ki ta anpeche 

itilizasyon lajan federal pou ranbousman. 
• Si kay la te rebati, tout konstwiksyon dwe fini, kay la te dwe monte kòrèkteman (si li 

obligatwa), epitou Depatman Konstwiksyon Vil New York te dwe bay yon Sètifika 
Okipasyon. 

• Kay la pa dwe resevwa èd pou Rekonstwiksyon oswa pou Demenajman. 
• Kay la pa dwe resevwa èd Akizisyon pou Redevlopman oswa Racha nan Eta New 

York. 
N ap detèmine si kay la te pran gwo domaj apre evalyasyon domaj yo.  Kay ki pran gwo domaj 
yo pa kalifye pou resevwa ranbousman sof si yo te deja monte kay sa yo kòrèkteman dapre 
kondisyon DOB Vil New York.   
Moun ki aplike yo epi ki resevwa ranbousman ak èd pou reparasyon ap pase anba yon revizyon 
apre Pwogram nan fini limit travay reparasyon an pou detèmine si kay moun ki aplike gen gwo 
reparasyon ki fèt ladan.  Si yon moun ki aplike te deja resevwa ranbousman nan Pwogram nan 
epi si reparasyon Pwogram nan detèmine te gen gwo reparasyon ki fèt nan kay la, kay moun ki 
aplike a dwe monte dapre egzijans DOB Vil New York. 
8.4 Chwa Breezy Point Relocation 
Breezy Point Cooperative, Inc. se yon koperativ lokal ki jere yon kominote Breezy Point, 
Queens ki sou 500 ak tè, kote tout rezidan yo peye frè antretyen, frè pou sekirite, ak frè 
obligatwa kominote ki sèvi pou kenbe kominote a prive.  Rezidan yo posede kay yo epi yo gen 
aksyon nan Koperativ la.  Kay ki andedan Breezy Point Cooperative pa kalifye pou Pwogram 
Akizisyon Eta a finanse.  

Pwogram nan bay yon chwa apa pou pwopriyetè kay Breezy Point ki renouvle Pwogram 
Akizisyon ki pa lib pou moun Breezy Point ki aplike yo.  Pwopriyetè kay yo ka fè Chwa 

Demenajman an depi kay la se yon kay 1-2 apatman kote mèt kay la abite epi ki pran gwo 
domaj oswa ki detwi.  Anjeneral, peman prim Ankourajman pou Demenajman anba Chwa sa a 
se valè kay la anvan tanpèt la selon detèminasyon ki fèt nan yon evalyasyon, mwens nenpòt lòt 
avantaj aplikab akòz katastwòf pwopriyetè kay la resevwa epi ki potko depanse nan aktivite 
akseptab yo.  

Akseptasyon Peman Prim Ankourajman pou Demenajman egzije pwopriyetè kay la pou li dakò 
pou demenaje pou ale nan yon nouvo kay prensipal ki deyò Breezy Point.  Si nouvo kay 
prensipal pwopriyetè kay la nan yon plèn inondab, pwopriyetè kay la dwe dakò pou gen epi 
konsève asirans inondasyon nan nouvo kay prensipal la.     

8.5 Akizisyon Eta New York Fè pou Redevlopman  
Minisipalite Vil la, nan tèt ansanm avèk Eta New York, ofri yon Akizisyon pou Redevlopman 
[Acquisition for Redevelopment (AFR)] pou achte kay ki pran gwo domaj yo oswa ki detwi nan 
men pwopriyetè kay ki kalifye yo.  Moun ki aplike epi ki fè chwa AFR apre yo pwosesis 
admisyon avèk Pwogram nan ap jwenn referans nan Eta a.   

Eta a ap finanse akizisyon an epi y ap mete kloti nan chantye yo epitou y ap jere sèvis kliyantèl 
la nan pwosesis la.  Eta a ap fè lòt detèminasyon sou kalifikasyon, verifikasyon, revizyon 
pwoblèm anviwònman, analiz pou verifye si avantaj yo double, ak/oswa revizyon pou konfòmite 
avèk URA, tankou voye avi ak avantaj ba lokatè ki demenaje nèt akòz akizisyon an, jan li 
nesesè.  

Apre revizyon Eta a, si pwopriyetè kay la a aksepte òf la, epi si fèmti akizisyon an fèt, y ap 
transfere tit pou chantye sa yo ba yon ajan akizisyon ki afilye avèk Minisipalite Vil la (“Ajan 
Akizisyon Minisipalite Vil la”).  Eta ap rezoud pwoblèm anviwònman ki obligatwa yo swa anvan 
oswa apre transfè chante a ba Ajan Akizisyon Minisipalite Vil la.  Minisipalite Vil la ap itilize lajan 
CDBG-DR pou peye lòt depans ki fèt pou travay la, tankou demolisyon ak netwayaj teren yo jan 
li nesesè, epitou pou eliminasyon amyant kote li nesesè.  Yo ka revann pasèl teren lib yo apa 
pou redevlopman, oswa yo ka gwoupe anpil pasèl teren lib pou reyalize gwo pwojè 
redevlopman kowòdone.  

Kay yo bay referans nan Pwogram akizisyon Eta a ap gen pou respekte règleman ak règ Eta a 
pou kalifikasyon.  Si Eta a detèmine yon kay pa kalifye pou AFR oswa si pwopriyetè kay la 
deside pou pa patisipe nan Pwogram AFR, y ap voye ka pwopriyetè kay la retounen nan 
Pwogram nan pou yo konsidere li pou lòt chwa yo.  

Ou ka jwenn plis enfòmasyon depi ou ale sou sitwèb:  http://stormrecovery.ny.gov/ny-rising-
buyout-and-acquisition-programs 

8.6 Racha 
Eta ofri chwa Pwogram Racha a pou Zòn Racha Amelyore ki sible, jan sa dekri nan Plan 
Aksyon Eta a.  Yo dirije chwa pwogram sa a dapre règleman ak pwosedi Eta a.   

Ou ka jwenn plis enfòmasyon depi ou ale sou sitwèb: http://stormrecovery.ny.gov/ny-rising-
buyout-and-acquisition-programs 

